
Ukweli kuhusu Methamphetamine 
 

Methamphetamine ni mhadarati hatari sana. Meth inaweza kuitwa kwa majina 
mengi tofauti: speed, crystal, crystal meth, crank, tweak, go-fast, ice, glass, uppers, 
na black beauties. Meth ina maumbo tofauti, na inaweza kuvutwa, kuvutwa puani au 
kudungwa mwilini. Meth hufanya kazi kwa kubadilisha jinsi ambavyo ubongo 
hufanya kazi na kuharakisha kazi nyingi kwenye mwili, kama mpigo wa moyo na 
shinikizo la damu. Methamphetamine inaweza kudhuru afya vibaya sana, ikiwemo 
kushindwa kupata usingizi, kushuku watu, kuwa mwenye vita, na kufikiri 
visivyokuwepo. Watu wengine watumiao methamphetamine hutawaliwa mara ya 
kwanza wanapoitumia.  
 
Jua ukweli kuhusu utumiaji wa methamphetamine: 
 
Methamphetamine hudhuru ubongo wako. Kwa muda mfupi, meth husababisha 
mabadiliko kwenye ubongo na hisia kama: hofu, hisia nzito ya furaha, na mfadhaiko. 
Pia inaweza kufanya watu wawe wa kushuku watu/vitu, wachanganyikiwe, na 
wenye vita. Athari za muda mrefu zinaweza kujumuisha uchovu sugu, kushuku 
watu/vitu au kujidanganya, kufikiri visivyokuwepo na uharibifu wa ubongo milele.  
 
Methamphetamine hudhuru mwili wako na afya yako. Utumiaji wa meth 
huunda hisia bandia ya kuwa na nguvu nyingi, inayoweza kusukuma mwili zaidi na 
haraka kuliko inavyoweza. Huwa inaongeza mpigo wa moyo, shinikizo la damu na 
hukuweka hatarini mwa kukumbwa na kiharusi.  
 
Baada ya athari za meth kuisha, inaweza kusababisha "kushindwa" sugu au 
mfadhaiko.  
 
Watumiaji meth ambao hujidunga mhadarati ule na kugawa sindano wako hatarini 
mwa kupata VVU/UKIMWI. 
 
Methamphetamine huathiri kujidhibiti kwako. Meth ni mhadarati sugu wenye 
nguvu zaidi na unaweza kukutawala kirahisi na kusababisha uwe mkali na mwenye 
vita au kurukwa na akili. 
 
Methamphetamine inaweza kukuua. Watumiaji meth wanaweza kufa kutokana 
na joto nyingi zaidi mwilini na degedege na kudhurika na uharibifu wa ubongo na 
kutawaliwa.  
 
Utumiaji wa meth kupita kiasi mara moja unaweza kusababisha kushindwa kwa 
moyo. Athari za muda mrefu kama uharibifu wa ini, figo na mapafu unaweza 
kukuua.  
 
Meth inaweza kutengenezwa kutoka kwa viungo hatari na vyenye sumu kali kama 
asidi ya betri, kisafishaji mtaro, mafuta taa na kizuia-ugandaji. Kwa hivyo, utumiaji 

meth unaweza kusababisha mshtuko wa moyo, kiharusi au uharibifu sugu wa 
ubongo. 
 
Methamphetamine ni haramu kisheria. Utumiaji, utengenezaji na uuzaji meth ni 
haramu katika majimbo yote. Kwa vile meth ni mhadarati hatari zaidi, adhabu za 
uuzaji au umiliki wa meth ni kali sana kuliko adhabu zitolewazo kwa kiasi sawa cha 
mihadarati mingine. Kwa mfano, umiliki wa dutu iliyo na kiasi chochote cha 
methamphetamine hubeba kifungo cha hadi miaka 15 au faini ya hadi $100,000 au 
zote mbili. Uuzaji wa hata kiasi kidogo zaidi cha methamphetamine unaweza 
kusababisha kifungo cha hadi miaka 20, faini ya $250,000 au zote mbili. 
 
Je, unaweza tambua vipi iwapo rafiki au mwanafamilia anatumia meth? 
Huenda isiwe rahisi kutambua. Hata hivyo kuna dalili unazoweza kuchunguza. Dalili 
za utumiaji methamphetamine zinaweza jumuisha:  

• Kutoweza kupata usingizi  
• Kuongezeka kwa kukerwa na sauti  
• Shughuli za kimwili za kutotulia/woga, kama kujikuna  
• Kukereka kirahisi, kusinzia, au kuchanganyikiwa  
• Ugonjwa sugu wa kujinyima chakula  
• Msukosuko au hata degedege  
• Kuongezeka kwa mpigo wa moyo, shinikizo la damu na kuwa hatarini 

mwa kukumbwa na kiharusi.  
• Kuwepo kwa vifaa vya kuvuta vitu kama: nyembe, vioo na stroo  
• Kuwepo kwa vifaa vya kujidunga, kama sindano, vijiko vilivyotiwa 

motoni au tubu za upasuaji  
 
Unaweza kufanya nini ili usaidie rafiki au mwanafamilia anayetumia meth? 
Ukiwasaidia, unaweza kuokoa maisha. Mhamasishe mwenzako aache au atafute 
usaidizi wa kitaaluma. Kwa maelezo na rufaa, pigia simu Mtandao wa Maelezo ya 
Afya ya SAMHSA kwenye 1-877-SAMHSA-7 (1-877-726-4727).  
 
Asili: http://store.samhsa.gov/shin/content//PHD861/PHD861.pdf; 
http://www.house.leg.state.mn.us/hrd/pubs/methlaws.pdf  

